
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 18-Ի N 1467-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1․ ՀՀ վարչապետի աշխատակազմի պետաիրավական վարչություն
	12․04․2023թ․

	
	N 02/10.36/12510-2023

	1. Նախագծի 1-ին կետի 1-ին ենթակետի «ա» պարբերությամբ առաջարկվող փոփոխությամբ՝

1) վարչապետի թեկնածուի, պաշտոնաթող նախագահի և պաշտոնաթող վարչապետի՝ հատուկ նշանակության տրանսպորտային միջոցներով երթևեկելու հանգամանքը, ըստ էության, կապվում է «Հատուկ պետական պաշտպանության ենթակա անձանց անվտանգության ապահովման մասին» ՀՀ օրենքով սահմանված դեպքերի հետ: Հարկ է նկատել, սակայն, որ օրենքով նման դեպքեր նախատեսված չեն:

	Ընդունվել է
Հղումը հանվել է:

	2) hատուկ նշանակության տրանսպորտային միջոցներով երթևեկող անձանց շարքից հանվում են Հայաստանի Հանրապետություն ժամանած օտարերկրյա  պետությունների օրենսդիր մարմինների և արտաքին հարաբերությունների գերատեսչությունների ղեկավարները:

Մինչդեռ, նույնությամբ պահպանվում են գործող որոշման «էսկորտ ուղեկցում» և «բարձրաստիճան հյուր» հասկացությունները, որոնց ընդհանուր տրամաբանությունից և հաջորդիվ շարադրվող կարգավորումներից (կրկին նախագծով չվերանայվող) հետևում է, որ վերը ընդգծված անձինք ևս կարող են երթևեկել հատուկ նշանակության տրանսպորտային միջոցներով՝ համապատասխան ուղեկցմամբ:

Բացի այդ, նախագծի ընդունման հիմնավորմամբ նշվում է, մասնավորապես, որ «... առաջարկվում է հատուկ նշանակության տրանսպորտային միջոցների հասկացությունը համապատասխանեցնել «Հատուկ պետական պաշտպանության ենթակա անձանց անվտանգության ապահովման մասին» օրենքով սահմանված դրույթներին»: Այնինչ, հարկ է նկատել, որ հիշյալ օրենքի 5-րդ հոդվածի 1-ին մասը (որում վերը ընդգծված անձինք պետական պահպանության օբյեկտների շարքին չեն դասվում) օրենքի ընդունումից մինչ օրս բովանդակային փոփոխության չի ենթարկվել: Հետևաբար, նշված անձանց, ինչպես նաև միջազգային կազմակերպությունների ղեկավարներին հատուկ նշանակության տրանսպորտային միջոցներով երթևեկող անձանց շարքից հանելը լրացուցիչ հիմնավորման կարիք ունի:
	Ընդունվել է
Դրույթը խմբագրվել է:

	2․ Նախագծով որոշման մեջ առաջարկվում է լրացնել նոր դրույթ, որով սահմանվում է, որ հատուկ նշանակության տրանսպորտային միջոցների ուղեկցմանը և էսկորտ ուղեկցմանը ներգրավված ծառայողները (աշխատողները) կարգի պահանջների խախտման, ինչպես նաև ուղեկցման և էսկորտ ուղեկցման ընթացքում այլ իրավախախտումներ կատարելու դեպքում պատասխանատվություն են կրում օրենքով սահմանված կարգով:

Հարկ է նկատել, որ անկախ ենթաօրենսդրական ակտում նման կարգավորում նախատեսելու հանգամանքից՝ միևնույնն է, օրենքով պատասխանատվություն նախատեսված լինելու պարագայում որևէ անձ որևէ զանցանք կատարելու դեպքում  ենթակա է լինելու պատասխանատվության: Իսկ օրենքով պատասխանատվություն նախատեսված չլինելու դեպքում՝ քննարկվող դրույթն առարկայազուրկ է լինելու: Ուստի, անհասկանալի է ենթաօրենսդրական ակտի մակարդակով նման  կարգավորում ներմուծելու նշանակությունը:
	Ընդունվել է 
Կետը հանվել է:

	3․ Նախագծի 1-ին կետի 1-ին ենթակետի «ե» պարբերությամբ առաջարկվող փոփոխության արդյունքում հատուկ նշանակության տրանսպորտային միջոցների ուղեկցման և էսկորտ ուղեկցման ժամանակ երթևեկության սահմանված արագության պահպանման համար պատասխանատվությունը շքախմբի (կորտեժի) պատասխանատու ղեկավարից և շարասյան ղեկավարից (ուղեկցող խմբի ավագից) փոխանցվում է ուղեկցման համար ներգրավված ավտոմոբիլների և մոտոցիկլետների վարորդներին: Զուգահեռաբար սահմանվում է, որ վերջիններս պատասխանատու են նաև երթևեկության անվտանգության պահպանման համար:

Հաշվի առնելով այն հանգամանքը, որ նախագծով ներդրվող նոր կարգավորմամբ շեշտվում է ընդհանրապես ուղեկցմանը ներգրավված ծառայողների (աշխատողների)՝ համապատասխան կարգի պահանջների խախտման  համար պատասխանատվության մասին, նման դրույթի նախատեսումը, մեր գնահատմամբ,  այլևս իմաստալից չէ, բացի այդ՝ գործնականում շփոթի տեղիք կարող է տալ:


	Ընդունվել է
Նախագծով լրացվող 10.1 կետը հանվել է:
 


